
Lubientschas da baghegiar 
 
L’instanza da baghegiar ha concediu las suandontas lubientschas da baghegiar: 

 
Nr. 2010-1033 

Uniun da scursalar e spassegiar, Via Crestas 28, 7183 Mumpé Medel; construcziun d’in kiosk cun tualet-
tas sin parcella 2488, Via Tgaucuatsch, 7183 Mumpé Medel. 
 
Nr. 2010-1048 

Dr. Giusep Simonet-Vescovi, Via Lucmagn 8, 7180 Disentis/Mustér; construcziun d’ina veranda sin ter-
rassa encunter nord/vest, parcella 704, Via Lucmagn 8, 7180 Disentis/Mustér. 

 
Quellas lubientschas san vegnir contestadas enteifer 30 dis dapi la publicaziun el Fegl ufficial dalla Surselva tier 
la Dertgira administrativa dil cantun Grischun. 
 
Disentis/Mustér, ils 11-10-2010 
Uffeci da baghegiar Disentis/Mustér 

 

 
 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts projects: 
 

Nr. 2010-2104 

Gion Albin SA, Via Funs Dado 3, 7180 Disentis/Mustér; suttetg provisori sin parcella 977, Via Funs Dado 
3, 7180 Disentis/Mustér. 
 
Nr. 2010-2106 

Martin Lutz-Derungs, Via Disla 23, 7180 Disentis/Mustér; sanaziun dils mirs e dil tetg dil pistregn, parcel-
la 1789, Disla, 7180 Disentis/Mustér. 

 
Encunter quellas decisiuns san ins protestar a scret enteifer 20 dis dapi la publicaziun alla suprastonza commu-
nala. 
 
Disentis/Mustér, ils 11-10-2010 
Uffeci da baghegiar Disentis/Mustér 

 

 
 
Cussegl da vischnaunca 
Elecziun cumplementara 
 
Ils 26 da settember 2010 ha la cuminonza dils votants eligiu Madlen Deflorin-Spescha sco nova commembra 
dalla suprastonza communala. Ella remplazza naven dall’entschatta 2011 gerau Hans Huonder, che ha giu abdi-
cau sin la fin 2010. Cordiala gratulaziun alla nova geraua sco era cuntentientscha e satisfacziun en quei impu tont 
uffeci. 
 
Entras quella elecziun sto in commember dil cussegl da vischnaunca vegnir remplazzaus. Tenor art. 30 dalla 
lescha davart ils dretgs politics declara la suprastonza communala en in tal cass quella persuna per eligida, che 
ha contonschiu tier las davosas elecziuns las biaras vuschs dils candidats buca eligi. Cunquei che la persuna 
pertuccada, Toni Huonder, desista da surprender la successiun, vegn instradau ina elecziun cumplementara pil 
rest dalla perioda d’uffeci 2009–2012. 
 
La suprastonza communala ha, conform alla lescha davart ils dretgs politics, fixau ils suandonts datums: 
 

L’elecziun cumplementara d’ina commembra ni d’in commember el cussegl da vischnaunca ha liug 
dumengia, ils 28 da november 2010. Vischinadis, partidas politicas localas ni gruppas da silmeins 15 

votants san proponer entochen 30 dis avon l’elecziun candidatas e candidats. Las propostas ein da far a 
scret e d’inoltrar entochen gievgia, ils 28 d’october 2010 all’administraziun communala.  

 
Suprastonza communala 

Cumissiun per l’integraziun 
 
La suprastonza communala ha elegiu ina cumissiun che ha da s’occupar cun ils problems dall’integraziun. Ella ha 
l’incarica d’analisar la situaziun actuala en vischnaunca concernent derivonza linguistica ed etica dalla popula-
ziun, da ponderar co las differentas gruppaziuns san vegnir motivadas pli intensivamein da separticipar alla veta 
sociala quotidiana en vischnaunca sco era da cooperar en uniuns ed organisaziuns localas. In special accent 
duein las mesiras ch’ein d’instradar per integrar ils affons da scola survegnir. La cumissiun secumpona da per-
sunas ch’ein pertuccadas da quella tematica sco era da representants dallas differentas instituziuns ed uniuns. 
Ella vegn presidiada digl anteriur inspectur da scola Linus Maissen. 

 

 
 
Cussegl pastoral – Cerchel social caritativ 
 
Nus envidein tuttas senioras e tuts seniors, mo era tut tgi che giavischa ad ina devoziun cun uncziun en claustra 
cun sur Alexi Manetsch. 
 

Gievgia, ils 28 d’october 2010 allas 14.00. 
 

Silsuenter vegn offeriu caffè e petta. Tgi che giavischa transport sa s’annunziar tier: 
Laurenzia Schnoz, 081 947 58 27 / 076 445 84 58  
ni M. Louise Deflorin, 081 947 53 73 / 076 479 79 18. 

 

 
 
Ordentliche Kirchgemeindeversammlung der Ev.-ref. Kirchgemeinde der Cadi 
Sonntag, 7. November 2010, um 11.30 Uhr im Kirchgemeindezentrum Aua Viva in Disentis.  
 
Liebe Kirchgemeindemitglieder, die Herbstversammlung unserer Kirchgemeinde findet im Anschluss an den Got-
tesdienst vom Reformationssonntag statt. Ab 11 Uhr begrüssen wir Sie herzlich mit einem kleinen Apéro. Wir 
freuen uns auf Ihr zahlreiches Erscheinen. 
 

Traktanden: 

1. Begrüssung 
2. Wahl der StimmenzählerInnen 
3. Genehmigung des Protokolls der Kirchgemeindeversammlung vom 10. Mai 2010 
4. Bestätigung des Steueransatzes 2011 
5. Budget 2011 
6. Genehmigung Abschlussrechnung Umbau 
7. Informationen und Varia 

 
Der Kirchgemeindevorstand: Corinne Defuns, 
Silvia Berther, Roman Müller und Andrea Boeck 

 

 
 
Colonna d’agid Mustér 
Invitaziun ad in exercezi 
 

Datum: Mesjamna, ils 27 d’october 2010 
temps: allas 20.00 
Liug: Halla da reiver el Center da sport e cultura, Mustér 
Tema: Reiver ed improvisaziuns 

 
Il parsura: Alexi Dermon 

 

 
 
Program da rom tier l’exposiziun speciala «Tiba-Töne – Tuns da tibas» 
 
Cordiala invitaziun tier in concert ed eveniment extraordinari: Dumengia, ils 24 d’october 

 
«Berge, Klänge und Kulturen» 
 

15.30 dialog introductiv ella sala Peter Kaiser dalla claustra Mustér. 

Igl avat Daniel Schönbächler, claustra da Mustér, e Loten Dahortsang, scolast da budissem e meditaziun digl 
institut tibetan a Rikon, discussiuneschan davart la muntada da tuns, cant ed instruments per la spiritualitad el 
budissem ed el cristianissem. 
 
Moderaziun: Iso Camartin. 
 

16.30 concert ella baselgia dalla claustra. 
 

Patric Albrecht: Ave Maria dils signuns. 
Paders dalla claustra da Rikon: Dungchen (tgiern tibetan). 
Marcel Huonder e Philip Powell: Tiba d’alp. 
Clemens Christoffel e Heidi Casutt-Cathomen: Tiba. 
Pader Stefan Keusch: Orgla. 
 
Reservaziun da plaz ei buca necessari. Avertura dalla porta allas 16.00. Informaziuns tier: tel. 081 925 41 81, 
www.museumregiunal.ch 
 
Quella occurrenza remplazza il concert annual da benefeci a favur dil MRS.  
 
Uniun da fauturs MRS e Museum Regiunal Surselva 

 

 
 
Rahmenprogramm zur Sonderausstellung «Tiba-Töne – Tuns da tibas» 
 
Wir laden herzlich ein zu einem aussergewöhnlichen Konzert und Anlass: Sonntag, 24. Oktober 

 
«Berge, Klänge und Kulturen» 

 
15.30 Uhr, einführender Dialog im Peter-Kaiser-Saal, Kloster Disentis. 
 

Abt Daniel Schönbächler, Kloster Disentis, und Loten Dahortsang, Lehrer für Buddhismus und Meditation am 
Tibet-Institut Rikon, unterhalten sich über die Bedeutung von Klängen, Gesängen und Instrumenten für die christ-
liche und die buddhistische Spiritualität. 
 
Moderation: Iso Camartin. 

 
16.30 Uhr, Konzert in der Klosterkirche. 

 

Patric Albrecht: Betruf/Ave Maria dils signuns (rom.). 
Mönche aus dem Kloster Rikon: Dungchen (tibetisches Langhorn). 
Marcel Huonder und Philip Powell: Alphorn. 
Clemens Christoffel und Heidi Casutt-Cathomen: Tiba. 
Bruder Stefan Keusch: Orgel. 
 
Eine Platzreservation ist nicht erforderlich. Türöffnung 16.00 Uhr. Auskünfte bei: Tel. 081 925 41 81, 
www.museumregiunal.ch 
 
Der Anlass steht anstelle des jährlichen Benefizkonzerts zugunsten des MRS.  
 
Gönnerverein MRS und Museum Regiunal Surselva 

 

 
 
Uniun samaritana Mustér 
Trenament BLS-AED 
 
Teoria e trenament tenor las novas directivas. 
 
Gliendisdis, ils 25 d’october 2010 en casa da scola Mustér, local samaritan: 

1. gruppa, 19.00–20.00 uras 
2. gruppa, 20.00–21.00 uras 
 

Envidai ein tuts che han absolviu in cuors da BLS-AED. Era buca commembers dall’uniun ein beinvegni, ein 
denton supplicai da s’annunziar tier: Yvonne Flepp, 081 947 50 35, yvonne.flepp@kns.ch. 

Sera da troccas a Mustér 
 
Nus lein puspei envidar ad ina sera da troccas per in e scadin. L’emprema sera ha liug mardis, ils 2 da novem-
ber 2010 allas 19.30 el hotel La Furca. Era novizs che vulan emprender da dar troccas ein cordialmein bein-

vegni. 
 
Cordialmein envidan 
Gion Michel Flepp, Marco e Romeo Schmed 

 

 
 
Giuventetgna Cadi: In muffin per mintgin! 
Mira sut Cadi. 

 

 
 

Ludoteca Mustér 
 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura / Öffnungszeiten: 

 
Gliendisdis/Montag: 18.30–20.00 
Gievgia/Donnerstag: 16.00–17.30 
Venderdis/Freitag: 18.30–20.00 
 
Vies team dalla ludoteca 

 

 
 
Biblioteca populara, Mustér 
 
Liug: Casa da scola, tel. 081 947 52 90, biblioteca@disentis.ch 
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. Per e-mail 

saveis Vus reservar ina ni pliras medias ed enteifer 5 dis retrer ad emprest ellas en biblioteca populara. 
 
 
La biblioteca ei aviarta: 

Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 
 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 

